
GOUVÈNÈ CUOMO ANONSE REPRESYON POU KONDWIT SOU ENFLIYANS 

ALKÓL PANDAN WIKENN JOU TRAVAY LA 
 

Lapolis Eta ak lokal pral enplemante kanpay “Drive Sober or Get Pulled Over” 
(Kondwi avèk tèt klè oswa mete w akote) apati 18 Out pou rive 5 Septanm 

 
 
Gouvènè Andrew M. Cuomo jodia te mande Lapolis Eta pou ranfòse efò nan kad 
represyon nasyonal sou chofè kap kondwi sou enfliyans alkòl pou rive nan wikenn jou 
travay la, youn nan peryòd ki genyen plis aksidan mòtèl akoz de kondwit sou enfliyans 
alkòl ak dwòg. Kanpay Kondwi avèk tèt klè oswa mete w akote a, ki kòmanse nan tout 
eta nan dat 18 Out pou rive 5 Septanm, pral fèt avè èd lapolis lokal e li vize pou redwi 
ka lanmò ak blesi koze pa otomobilis yo kap kondwi sou enfliyans alkòl ak dwòg.  
 
“Chofè ki sou se yon danje pou tèt yo ansanm avèk lòt moun, e lapolis angaje pou asire 
sekirite tout moun sou wout la,” Gouvènè Cuomo te deklare. “Kondwi sou enfliyans se 
yon neglijans ak yon krim danjre ki gen konsekans posibleman fatal, e mwen ankouraje 
Nouyòkè yo pou yo kondwi nan fason responsab pou evite trajedi initil.”  
 
Kondwi sou enfliyans se yon gwo kontribitè nan ka lanmò pa aksidan. Yon-tyè nan tout 
ka lanmò pa aksidan nan Etazini gen ladan chofè ki sou enfliyans alkòl. Nan Eta New 
York, yo te afiche enplikasyon alkòl kòm yon faktè enpòtan nan plis pase 7,000 aksidan 
ke lapolis te rapòte nan 2015, pandanke dwòg ilegal te kontribye a plis pase 800 ka 
aksidan. Anplis, aksidan ki gen rapò avèk kondwi sou enfliyans koute Etazini chak ane 
$44 milya dola. Sanksyon pou kondwi sou enfliyans alkòl gen konsekans sevè. Chofè 
yo ki kondane pou DWI oswa DWAI pandan twa oswa plis fwa pandan 15 ane ka fè fas 
a yon akizasyon Krim Klas D, jiska setan nan prizon, ak yon amann jiska $10,000.  
 
Terri Egan, Prezidan Sekirite Woutye pa Entèrim Gouvènè a ak Komisyonè 
Egzekitif Adjwen Depatman Motè Veyikil te deklare, “Pa janm gen yon eskiz pou yon 
moun kondwi apre ke li fin bwè akòl oswa pandan li afebli pa alkòl oswa dwòg. Sa 
egoyis, iresponsab, ak initil, e li ka gen konsekans trajik non sèlman sou chofè yo, men 
sou viktim inosan yo ki sou wout yo. Fè yon plan anvan ou soti, deziyen yon zanmi pou 
ede, epi sonje ke lapolis ap wè ou anvan ke ou wè yo.” 
 
Kanpay ranfòsman New York kont kondwi sou enfliyans lan te finanse pa Komite 
Sekirite Woutye Gouvènè a ak STOP-DWI, yon pwogram sekirite woutyè global ki 
pèmèt konte kap patisipe yo retounen tout amann ke yo te kolekte pou ofans sikilasyon 
ki gen rapò avèk alkòl oswa lòt dwòg. Komite Sekirite Woutye Gouvènè a sipòte 



ranfòsman nan etout eta epi fè edikasyon an konjonksyon avèk kanpay represyon 
nasyonal, epitou li itilize lajan federal pou sipòte pwojè pou chofè yo kap kondwi sou 
enfliyans, anplis de konplete resous ki disponib pou efò ranfòsman nan tout eta. Pwojè 
sa yo gen ladan kanpay enfòmasyon piblik nan tout eta, pwogram fòmasyon, gwoup 
konsèy konsiltatif plizyè-ajans, etid rechèch ak pwojè pou amelyore pwogram ajans yo 
nan eta.  
 
Peryòd represyon an kowenside pafwa lè yon gwo kantite chofè ki sou enfliyans alkòl 
posibleman pral sou wout yo, sa ki gen ladan pandan sezon Latousen, sezon fen dane, 
Super Bowl, Jounen St. Patrick, Jou Memoryal, Jou Endepandans ak Jou Travay. Ane 
pase, 41 konte te patisipe nan represyon Jou Travay la “Drive Sober or Get Pulled 
Over” (Kondwi avèk tèt klè oswa mete w akote), te lakoz nan 237 arestasyon pou 
DWI/DWAI, 17 Evalyasyon Espesyalis ki Rekonèt Dwòg, 26 arestasyon pou DWAI-
dwòg sèlman, 317 lòt arestasyon, ak plis pase 3,400 sitasyon pou vyolasyon lwa 
sikilasyon otomobil. 
 
Sipè-entandan Lapolis Eta New York George P. Beach II te deklare, “Chak ane gen 
anpil trajedi initil e li kite anpil viktim dèyè akoz desizyon chofè ki sou enfliyans alkòl yo 
pran. Grasa edikasyon ak ranfòsman, lapolis Eta New York ap travay pou retire chofè 
yo sou wout la. Grasa kanpay tankou Kondwi avèk tèt klè oswa mete w akote, nap fè 
moun yo sonje danje ki genyen lè yon chofè ap kondwi sou enfliyans. Ansanm, nou ka 
kenbe wout Eta New York yo pami wout ki pi ansekirite nan peyi a."  
 
Peter R. Kehoe, Direktè Egzekitif Asosyasyon Cherif Eta New York te deklare, 
“Chak ane, an mwayèn, plis pase 10,000 moun mouri sou wout la akoz de chofè kap 
kondwi sou enfliyans alkòl. Jis konsidere tout talan ke nou te pèdi, lanmou ki pèdi ak 
konpanyon pou fanmi ak zanmi, kontribisyon ki te pèdi nan bi yon pi bon sosyete, 
opòtinite ki pèdi pou viv ak grandi – tout bagay paske kèk moun te fè move chwa pou 
bwè alkòl pandan yap kondwi, epi pèdi potansyalite sa. Se yon trajedi toutotou, ki pa ta 
dwe fèt.” 
 
Margaret E. Ryan, Direktè Egzekitif Asosyasyon Chèf Lapolis Eta New York, te 
deklare, “Alkòl sou volan pa yon aza ni li pa yon krim ki san viktim. Chak ane plizyè 
milye lavi pèdi akoz chofè kap kondwi machin pandanke yo sou enfliyans alkòl. Se 
poutèt sa Asosyasyon Chèf Lapolis Eta New York sipòte antyèman fòmasyon 
spesyalize kontinye ansanm avèk efò ranfòsman sa yo ki otman vizib ke pwofesyonèl 
lapolis nou yo fè ki pral dekouraje epi retire chofè ki sou enfliyans yo sou otowout nou 
yo epi redwi aksidan ki pa nesesè. Asanm avèk GTSC ansanm avèk patnè nou yo nan 
lapolis, nou pral fè tout efò pou asire ke wout nou yo ansekirite pou tout vwayajè yo 
pandan tout ane a, e spesyalman pandan wikenn konje sa ki pral vini.” 
 
Kondwi sou enfliyans se souvan yon sentòm de yon pi gwo pwoblèm, move itilizasyon 
ak abi alkòl. Nouyòkè yo ka jwenn èd pou adiksyon ak espwa lè yo rele liy telefòn gratis 
Eta, 24-èdtan pa jou, 7-jou pa semèn Liy HOPE nan 1-877-8-HOPENY (1-877-846-
7369) oswa lè yo tèks HOPENY (Kòd kout 467369). Ou ka lokalize founisè tretman 
adiksyon yo nan sitwèb Aksè pou Èd Biwo Depatman Sèvis Abi Sibstans ak Alkòl Eta 

https://www.oasas.ny.gov/treatment/index.cfm


New York oswa sou Tablo disponibilite tretman. Pou w jwenn zouti anplis pou itilize nan 
fason pou pale avèk yon jèn moun pou anpeche minè yo bwè alkòl oswa itilize 
dwòg,vizite sitwèb Talk2Prevent Eta. 
 
Komisyonè NYS OASAS Arlene González-Sánchez te deklare, “Mwen aplodi 
Gouvènè Cuomo ansanm avèk ajans patnè nou yo nan efò yo pou kenbe tout chofè yo 
ansekirite sou wout la. Adiksyon se yon maladi kwonik, men li ka trete. Mwen ankouraje 
nenpòt Nouyòkè ki gen difikilte avèk dwòg oswa alkòl pou jwenn èd kidonk yo ka 
kòmanse yon nouvo lavi ki ansante nan gerizon.”  

